
PULIZIJA 

VS 

Il-Qorti, 
 
Rat l-imputazzjonijiet migjuba kontra l-imputat Pawlu 
Sultana, ta’ 39 sena, bin Casimiro u Mary nee’ Grech, 
imwieled Pieta’ fl-4 ta’ Settembru 1965, u residenti fil-fond 
47, Okella Agius, Triq Qormi, Hamrun, u detentur tal-karta 
tal-identita’ bin-numru 446365(M), u akkuzat talli 
f’H’Attard, f’xi jum matul ix-xahar ta’ Jannar 2005, ghal 
habta tas-sebgha ta’ filghaxija, ikkommetta serq ta’ 
‘mobile phones’ mill-Palazz ta’ San Anton, liema serq 
huwa kkwalifikat bil-mezz, bil-valur li ma jeccedix l-elf Lira 
Maltin (Lm1000), u bil-persuna u bil-lok li sehh ghad-
dannu tal-Community Chest Fund. 

U wkoll talli fl-istess data, hin u cirkostanzi kkommetta r-
reat hawn fuq imsemmi meta bhala ufficjal jew impjegat 
pubbliku huwa kellu jissorvelja biex dan ma jsirx jew 
minhabba l-kariga tieghu kellu d-dmir li jimpedixxi. 
 
Semghet ix-xhieda bil-gurament. 
 
Rat id-dokumenti esebiti, l-atti kollha tal-kaz. 
 
Rat il-kunsens tal-Avukat Generali u tal-imputat sabiex il-
kaz jigi trattat bi procedura sommarja. 
 
Semghet l-ammissjoni tal-imputat fl-20 t’April 2005, wara li 
din il-Qorti tat opportunita’ lill-istess imputat jirrikonsidra l-
ammissjoni tieghu. 
 
Semghet it-trattazzjoni tal-partijiet. 
 
Ikkunsidrat:- 
 
Fuq l-istess ammissjoni tieghu, din il-Qorti ssib lill-imputat 
hati skond l-akkuza, u wara li rat Artikli 261, 263, 264, 
267, 268, 269 u 127 tal-Kap 9 tal-Ligijiet ta’ Malta u Artiklu 
7 tal-Kap 446, tqieghed lill-imputat fuq ordni ta’ ‘probation’ 
ghal sentejn, taht is-sorveljanza tad-Direttur tal-Probation 
Services Mariella Camilleri, jew ta’ ‘probation officer’ 
minnha nominat. 
 
Din il-piena qed tinghata wara li l-Qorti hadet in 
konsiderazzjoni l-fatt illi l-imputat, ghalkemm fl-eta’ 
govannili tieghu, marad serjament tant li gie ‘boarded out’, 
kellu problemi finanzjarji u spicca vittma ta’ uzura u l-fatt li 
talab u akkwista l-ghajnuna tas-servizzi tal-APS Bank 
minhabba din il-problema tal-uzura. 

